
აბსტრაქტი 

ნებისმიერი ბიზნეს-საქმიანობის მიზანი არის არა მარტო შემოსავლების, არამედ ამ 

შემოსავლების წყალობით მოგების მიღებაც. იქმნება ორგანიზაციები, კომპანიები, 

საქმდებიან ადამიანები და საერთო მოქმედების საფუძველზე ისწრაფვიან საერთო 

მიზნების მიღწევისკენ. მიუხედავად, ტექნოლოგიური განვითარებისა და სწრაფი 

ცვლილებებისა, რომლებიც უფრო მოხერხებულ და კომფორტულ სამუშაო გარემოს 

ქმნიან, რომ არა ადამიანური რესურსი, შეუძლებელი იქნებოდა თუნდაც განვითარებისა 

და ცვლილებების მიღწევა. ნებისმიერ პროდუქტს ქმნიან ადამიანები, რაც ხაზს უსვამს 

მათ მნიშვნელობას კომპანიებში. 

კადრების შერჩევა უკავშირდება HR -ის ცნებას და მათ როლს ამავე კადრების შერჩევაში. 

როდესაც ადამიანს სურს იპოვოს სამსახური, მას უშუალო კავშირი პირველ რიგში აქვს 

კომპანიის კადრების შერჩევის ოფიცრებთან და იშვიათ შემთხვევებში, შეიძლება 

უშუალო დირექტორებთან, ხელმძღვანელებთან. მნიშვნელოვანი და გადამწყევტი 

როლი ეკისრება იმას, თუ ვინ გირჩევს პერსონალს, ვინ გეგმავს მათ განვითარებას და 

როგორ გუნდს შექმნის ის ორგანიზაციაში.  

თემის აქტუალურობიდან გამომდინარე, ქვემოთ მოცემული ნაშრომის მიზანს 

წარმოადგენს სწორედ ის, რომ განსაზღვროს HR-ის როლი თანამედროვე ბიზნეს-

სამყაროში და ასევე ის პრობლემები თუ ბარიერები რაც უშუალოდ, საქართველოში 

გამოიკვეთება და საჭიროებს დროულ და შესაბამის რეაგირებას ხელმძღვანელების 

მხრიდან.  

ადამიანური რესურსების მართვის გამართული და სრულყოფილი მუშაობა 

დამოკიდებულია ურთიერთობებზე, მოტივაციაზე, გუნდური მუშაობის უნარსა და ამ 

პროცესში ჩართული თითოეული ადამიანის კვალიფიკაციაზე.  

